
Inatsisartut suleriaasianni § 37, imm. 1 naapertorlugu, matumuuna Naalakkersuisunut 

imaattunik apeqquteqarpunga: 

 

Naalakkersuisunut apeqqutit: 

 

1. Pisortaqarfinni dansk-it oqaasiinut atuisussaatitaanermut 

nutserisussaatitaanernullu sorlerpiaat inatsisit, nalunaarutit, peqqussutit 

allatigullu piumasaqaataappat piumasaqaataasinnaappalluunniit? Uani 

ataasiakkaarlugit akeqquneqarput. 

 

2. Dansk-isut nutserinissamut oqalutseqartarnernullu, atorfilittat avataaniillu 

nutserisut oqalutsillu atorneqartut ilanngullugit, qanoq annertutigisumik 

pisortaqarfiit aningaasartuuteqartarpat? 

 

(Inatsisartunut ilaasortaq Hans Enoksen, Naleraq) 

 

 

Tunngavilersuutit: 

Dansk-isut nutserisussaatitaanermut inatsisitut peqqussutit, taavalu inuiaqatigiittut qanoq 

annertutigisumik tamassumunnga atuitigisarnersugut paasiniarlugit, apeqqutit ukua 

ingerlateqqinneqarput. 

 

Apeqqutigineqartut ullut suliffiusut qulit (10) iluanni allakkatigut akineqareersimanissaat 

piumasarineqarpoq. Oqaatsinik nutserisimanermi paatsuungasoqassatillugu kalaallisut 

allassimasoq aallaavigineqassaaq. 


